
еліміз жайлы айтқанда Қытай басым екені сҿзсіз. Себебі, Қытай бізге кҿрші мемлекет. Ал, 

Жапония болса аралдық мемлекет. Алайда, жапондық құндылықтар аса жоғары деңгейде тұр 

дегенді мойындаған жҿн.  

Л.Н.Гумилев ЕҰУ, Аймақтану кафедрасының оқытушысы, 

Астана, Қазақстан 

 

Орталық Азия мемлекеттері ішінде саясаты ҿзгеріске ұшырып, болашаққа нық 

қадамдар жасап, жаңа бастамалар мен жоспарлар құрып келе жатқан Ҿзбекстан мемлекеті 

тамыры тереңде жатқан кҿпұлтты республика. Ҿзбекстан мемлекетінде 120-дан астам ұлттар 

мен ұлыстардың ҿкілдері тұрады. Ал ҽкімшілігі жағынан бір автономиялық республикаға 

(Қарақалпақстан) жҽне 12 облысқа бҿлінеді. Қазақстан, Түркіменстан, Қызғызстан, 

Тҽжікістан жҽне Ауғанстанмен шектесіп жатқан бұл мемлекет табиғи ресурстарға бай болып 

табылады.  Атап айтатын болсақ, барлық Орта Азиядағы газ конденсатының 74%-ы осы 

елдің үлесіне тиеді. Алтын қоры жҿнінен ол ҽлемде 4, жез қоры жҿнінен 11, уран қоры 

бойынша 7 – 8-орынды иеленеді. Бүгінгі таңда Ҿзбекстанның халқы күннен күнге артып 

келуде. Бүгінгі таңда  ҿзбектер ел халқының 3/4 бҿлігін құрайды. Олардан басқа ресми 

мҽлімет бойынша орыстардың үлесі 7,4% тҽжіктердің үлесі  4,7%, қазақтардың үлесі 4,1%. 

Негізгінен алсақ, Ҿзбекстан жедел дамып келе жатқан ел. Оны біз мына белгілерден 

байқасар болады. Біріншіден, халық саны кҿп мемлекет. Қазіргі статистикаға сүйенетін 

болсақ 31 миллион халық бар. Енді 15-20 жылда 40 миллион адамға жетіп қалуы ғажап емес. 

Ал б ұл кҿрсеткіш кҿп салаға оң ҽсер береді. Екіншіден, ауыл шаруашылығы қарқынды 

дамуда. Ел ҿз экономикасын ҿзі қамтамасыз ете алатындай мүмкіндігі бар. Үшіншіден, 

Ҿзбекстан халқы негізгі кҽсіп салаларына бейім. Сыртқа шығаратын еңбек күштерінің бҽрі 

ҿзіне сай маманданған. Тҿртіншіден, елде осыған дейін жұмыс істеп тұрған ҿнеркҽсіп 

орындары бар. Бесіншіден, ел экономикасы  мен валютасы халықаралық жүйеге бағынбайды. 

Ҿзбекстан 25 жыл бойы жабық саясат ұстанып келді. Осы жҽне ҿзге де артықшылықтары 

Ҿзбекстанның алдағы уақытта жедел дамуына ықпал ете алады [1].  

 2016 жылдың соңы мен 2017 жылдың басында Орталық Азия елдерінің бірі Ҿзбекстан 

Республикасының даму барысында елеулі оқиғалар орын алды. 2016 жылғы 5 желтоқсанда 

Ҿзбекстан халқы елдің жаңа президенті етіп Шавкат Мирзиѐевты сайлады. Соңғы айларда 

біздер куҽ болған ірі ҿзгерістерге Ҿзбекстан мысалында баға берер болсақ, аймақтың жаңа 

кезеңге аяқ басқанын байқауға болады. Ҿзбекстанның жаңа кҿшбасшысы Шавкат 

Мирзиѐевтің президент болған күннен бері басты назарды осы елге аударып, аталған 

елдердің экономикалық жҽне мҽдени интеграциясын нығайтуға бағытталған шешімдер 

қабылдап, бірқатар шаралар атқаруы соның алғашқы кҿрінісі болды. Мҽселен, ҽртүрлі 

себептермен 25 жыл жабық болып келген Ташкент – Душанбе ҽуе жолы қайтадан іске 

қосыла бастады, Тҽжікстан – Ҿзбекстан темір жол желісін жандандыру үшін екіжақты 

жұмыстар жүргізу қолға алынды.  

Ш.Мирзиѐев қысқа уақытта мемлекет ауқымында жүзеге асырған шараларды бір 

шолып ҿтер болсақ, ҽлеуметтік, экономикалық жҽне мҽдени салаларда қабылданған 

шешімдер халықтың оң бағасына лайықты болып, іс жүзінде орындала бастағаны байқалады 

[2].  

Елде билік ауысқан соң орын алған ҿзгерістер қатарына банк жҽне несие жүйесін 

дамытуға қатысты үкімет қарарларының қабылданғандығын айтсақ болады. Толығырақ 

тоқталып қтетін болсақ, несие пайызының тҿмендетілуі, жаңа жұмыс орындарының ашылуы, 

жалақылардың ҿсуі, кҽсіпкерлер үшін несиелердің берілуі, студенттерге шҽкіртақы 

тағайындалып, зейнеткерлер үшін жеңілдіктердің ойластырылуы осы аталған ҿзгерістердің 

айқын кҿрінісі.  2018 жылдың 1 сҽуірінен бастап осы айтылған ҿзгерістер ҿз күшіне ене 

бастайды [3]. 

Ҿзбекстанда ҽлеуметтік жҽне мҽдени салаларда жүзеге асырылып жатқан шаралар 

алдағы кезеңдерде үлкен ҿзгерістердің болатындығынан хабар береді. Халықты баспанамен 

қамтамасыз ету, ғылым-білім салалаының дамуының жаңа белестерін қарастыру қолға алына  

бастады. Осы тұста Ҿзбекстан Республикасы президентінің «Ғылым академиясының 

қызметі, ғылыми-зерттеу жұмыстарын ұйымдастыру, басқару мен қаржыландыруды 

дамытудың практикалық шаралары туралы» қарарының да шыққандығын айтып ҿткен жҿн. 

Бұған қоса, 16 ақпан күні Президенттің жарлығына сҽйкес ғылыми диссертацияларды қорғау 

жҽне ғылыми дҽрежелерді беру саласына жаңа заңдық ҿзгерістер енгізілді. Бұған сҽйкес 

кейінгі жылдарда енгізілген PhD жүйесі ҿзгертіліп, оның орнына ұсынылған жаңа жүйе 

бастапқы докторантура (кез келген ғылым саласынан бастап, диссертацияның қорғалуы жҽне 

философия докторы – PhD дҽрежесінің берілуі) жҽне докторантурадан (диссертацияның 

қорғалуы жҽне ғылым докторы – Doctor of Science, ScD дҽрежесінің берілуі) қабылданды. 

Қабылданған қарарға сҽйкес PhD дҽрежесі магистратура немесе толық жоғары білімге ие 

болып, диссертация қорғаған кісілерге беріледі. Ал Ғылым докторы (ScD) дҽрежесі білім 

кандидаты немесе шет елдерде диссертация қорғаған жҽне PhD дҽрежесін иеленген 

ғалымдарға беріледі. Ҿзбекстан үкіметі ғылыми жолмен даму жҽне ҿркендеу үшін кҿрші 

мемлекеттер мен білім жүйесі дамыған шет елдермен қатынастар құруды мақсат тұтып, 

бір-қатар шараларға дайындық жүргізуде.  Білім-ғылым саласындағы осындай ҿзгерістердің 

орын алуы халыққа ағылшын тілін жетік меңгеру қажеттігін туындатуда. Осыған 

байланысты ҽртүрлі шаралар жүзеге асыру жоспарлануда. 

Сонымен қатар шағын жҽне орта бизнесті дамыту мақсатында 2016 жылғы  5 қазанда 

Шавкат Мирзиѐев қол қойған «Кҽсіпкерлікті жеделдетіп дамытуды, жеке меншікті 

жанжақты қорғау мен іскерлік ахуалды сапалы жақсартуды қамтамасыз ету жҿніндегі 

қосымша жеңілдіктер туралы»  Жарлығы бизнеске жаңа мүмкіндіктер ашады.Қазіргі күні 

Ҿзбекстанда үш еркін экономикалық аймақ ҽрекет етуде, олар инвесторларға бизнес жүргізу 

үшін жеңілдіктер мен ерекше мүмкіндіктер ұсынып отыр. Олар — 2008 жылы Науаи 

облысында құрылған «Науаи»   еркін экономикалық аймағы, 2012 жылы Ташкент облысында 

құрылған «Ангрен»  арнайы индустриалдық аймағы жҽне 2013 жылы Сырдария облысында 

құрылған «Жизақ»  арнайы индустриалдық аймағы . 

Ресми мҽліметтер бойынша, Ҿзбекстанда шағын жҽне орта бизнестің ЖІҾ-дегі үлесі 

56,5 пайызға жеткен. Бұл салада ел халқының еңбек қамтылған 78 пайызы еңбек етеді. 2016 

жылғы 1-қаңтардағы мҽліметтерге сҽйкес, Ҿзбекстанның шағын бизнесінде 10,178 млн адам 

еңбекпен қамтылған немесе экономикада еңбекпен қамтылған халықтың 77,9 пайызы [4].  

Қазақстан Республикасының президенті Нұрсұлтан Назарбаевтың Ташкенттегі 

мемлекеттік сапары барысында екі ел президенттері кездесіп, 2018 жыл Ҿзбекстанның 

Қазақстандағы жылы деп жариялаймыз деген келісімге келді. Жалпы, кҿрші мемлекеттегі 

билік транзитінен соң елдің саяси-экономикалық, мҽдени-гуманитарлық салалардағы тыныс-

тіршілігі біршама ҿзгерді. Ҿзбекстанның жуырда жариялаған жаңа қаржы валюталық тҽртібі 

мен ашықтық саясаты осының дҽлелі. Бұл процестерді барынша тездету үшін Ҿзбекстан 

іргедегі елдермен ҽріптестікті арттыруға мүдделі. Бірінші кезекте Қазақстанмен қарым-

қатынасты жаңа деңгейге шығару. Себебі, Қазақстан - ҿңірдегі экономикасы дамыған, 

транзиттік ҽлеуеті үлкен ел. Сондықтан да, Қазақстан мен Ҿзбекстан президенттері екі ел 

үкіметтеріне алыс-беріс, сауда–саттық кҿлемін 2020 жылға дейін 5 миллиард АҚШ 

долларына жеткізуді тапсырды [5]. 

Ҿзбекстанның Орталық Азиядағы ықпалды мемлекет  екенін айғақтайтын негізгі 

факторлар да жоқ емес: 

- Ҿзбекстан – Роталық Азиядағы халқы ең кҿп мемлекет; 

- Ҿзбекстан  - Орталық азияның барлық мемлекеттерімен шекараласады. Аймақтың 

ҿзге елдерінде мұндай мүмкіндік жоқ; 

- Ҿзбекстан – Қытай мен Ресей сияқты азулы елдерден Орталық Азияның ҿзге 

мемлекеттері арқылы қорғалған. Ресей ықпалы Қазақстан территориясы арқылы ҿтсе, Қытай 

ықпалы Қырғызстан мен Тҽжікстан арқала жетеді; 

- Ҿзбекстан – Орталық Азияның ҿзге мемлекеттерінің барлығында ҿзбек халқының 

ҿмір сүруімен геосаяси ҽлеуетке ие. Қазақстанның Оңтүстігінде, Қырғызстанның Батысы 

мен Оңтүстік-Батысында, Ауғанстанның Солтүстігінде, Тҽжікстанның Солтүстігі мен 

Солтүстік-Батысында, Түсркіменстанның Шығысында жалпы шамасы 6 миллионға жуық 

ҿзбек халқы тұрады. Бұл Ҿзбекстанның аталмыш елдерге ықпал етуі жолындағы саяси 

құралы болып табылады[6, 166 б.]. 

Ҿзбекстан Республикасының жаңадан сайланған президенті осы аталған 

артықшылықтарды тиімді пайдала білуі қажет. Осы бағытта жұмыстар да атқарылып, қолға 

алу басталып кетті. 

Ҿзбекстан Президенті Шавкат Мирзиѐев 2018 жылды «Белсенді кҽсіпкерлікті қолдау, 

инновациялық идеялар мен технологиялар» жылы деп жариялауы да осының дҽлелі. Шавкат 

Мирзиѐев халыққа арнаған жолдауында кҽсіппен айналысамын деген азаматтарға қолдау 

кҿрсетіп, ел ішіндегі қаптаған патрульдік посттардың жабылуын талап етті. Сонымен қатар, 

құзырлы органдарға кҽсіпкерлік субъектілерді шамадан тыс тексеруге тыйым салды. 

Мемлекеттік қызметкерлерді қағазбастылықтан арылуға шақырды. Енді бұрынғыдай 

мемлекеттік басқаруды орталықтандырмай, кадр мҽселесі мен ҿңірдің дамуына ҽкімдер 

тікелей жауапты болмақ. Елдегі кҽсіпкерліктің жандануына Еуропалық қайта құру жҽне даму 

банкінің 15 жобаны қаржыландыруға несие бҿлуі де оң ықпал етпек. Келер жылы  

халықаралық қаржылық ұйым  мен ҿзбек елінің сауда ҿнеркҽсіптік палатасы шағын жҽне 

орта бизнесті дамыту бағытында қарқынды жұмыс істеуді жоспарлап отыр. Шавкат 

Мирзиѐев жыл сайынғы дҽстүрлі жолдауында Орталық Азия елдері арасында  Қазақстан 

Еуроодаққа жол ашатын, стратегиялық серіктесі екенін ерекше атап ҿтті. Енді екі ел 

арасында логистикалық байланыс нығайып, теміржол мен кҿлік қатынасы да жақсы қолға 

алынбақ [7]. 

Ҿзбекстан Республикасы бүгінгі таңда ҽлем назарын ҿзіне аударып отырған 

мемлекеттің бірі. Биліктің ауысуы елге жаңа мүмкіндіктер мен жаңа бастамаларға жол ашты 

десек те болады. Кҿршілес елдермен ара қатынасты реттеп, жаңа келісімдерге қол қойып, 

жаңашылдыққа ұмтылып, жаңа заңдар қабылдап, жаңа реформаларды қарастырып даму 

үстінде. Елдегі жұмыссыздықты реттеп, білім-ғылым саласын дамытып, тіпті елдегі 

бюджетті де тиімді қабылдауға қадамдар жасалынуда. Ҿзбекстан Республикасының 

кемшіліктері мен қатар артықшылықтары да жеткілікті. Елдің Ауғанстан мемлекетімен 

кҿршілес орналасуы елдегі террорлық ҽрекеттердің кҿбейіп кетуі мен нашақорлықтың белең 

алу қаупін туғызатыны жасырын емес. Осы жағынан да Ҿзбекстан шаралар қолданып, алдын 

алуға барынша тырысып бағуда. Дін мен биліктің араласып кетпеуі үшін де іс ҽрекеттер 

жасалынып, жан-жақты сақтық шаралары орнатылуда.  

Қорытындылай келе айтарым, Ҿзбекстан мемлекеті ҿз артықшылықтарын дұрыс 

бағытта қолдана білсе алар асулары кҿп болары белгілі. Қазба байлықтарын дұрыс игеріп, 

халықтың сауаттылық деңгейін кҿтеріп, жұмыспен қамту шараларын іске асырса Орталық 

Азиядағы кҿшбасшы елдің бірі ҽрі бірегейі болу мүмкіндігі жоғары. 

Вашингтонның Америкадан тыс аймақтарда жүргізе бастаған саясаты АҚШ-тың 

экономикалық қуат жинап, ҽскери-теңіз күшін құрғаннан кейін ғана мүмкін болды. Алғашқы 

кездерде АҚШ ҽскери-теңіз флотының күші тек даму жағынан артта қалған отар елдерге 

ғана жетті. Вашингтонның Америкадан тыс, алғашқы экспансиясы Қиыр Шығыстағы - Корея 

мен Қытайға бағытталды. Бұл саясат тарихта «ашық есік» доктринасы деген атпен белгілі. 

«Ашық есік» доктринасы АҚШ мемлекеттік хатшысы Джон Хейдің 1899 жҽне 1900 жж. ірі 

державалар - Ұлыбритания, Франция, Германия, Италия, Жапония жҽне Ресей үкіметтеріне 

жіберген ноталарының мазмұнынан туындап, Қытайда бірдей экономикалық мүмкіндіктер 

принципін орнатуға шақырды. АҚШ-тың іскер топтарын бірінші кезекте Қытайдың 

тұтынушы рыногы қызықтырды. АҚШ стратегтерінің есебі қарапайым еді. Олардың 

ойынша, егер 500 миллиондық Қытай рыногы АҚШ тауарын айына 1 АҚШ доллары 

http://kaztrk.kz/news/sayasat/2018-zhyly-ozbekstannyn-qazaqstandagy-zhyly-otedi-102402
http://kaztrk.kz/news/sayasat/2018-zhyly-ozbekstannyn-qazaqstandagy-zhyly-otedi-102402



